
Albatta, bu yoshlarimizni rivojlangan texnologiyalardan ajratgan holda tarbiyalash degani 
emas. Birinchi Prezidentimiz Islom Karimov “Yuksak ma’naviyat-engilmas kuch” asarida 
ta’kidlaganidek, “bolalarimizning ongini faqat o‘rab-chirmab, uni o‘qima, buni ko‘rma, deb bir 
tomonlama tarbiya berish, ularning atrofini temir devor bilan o‘rab olish, hech shubhasiz, 
zamonning talabiga ham, bizning ezgu maqsad-muddaolarimizga ham to‘g‘ri kelmaydi”.[2.B.110.] 

Yuqorida aytganimdek, XXI asr axborotlar asri. Bugungi kunda kompyuterda ishlash, 
internetdan foydalanish, elektron pochtadan foydalanish, elektron kutubxona xizmatlaridan oqilona 
foydalanish, raqamlashtirish siyosatini amalga oshirishda axborot-kutubxonalar yetakchi muassasa 
bo‘lishi davrning talabidir. Barkomol avlod tarbiyasida farzandlarimizning ma’naviy olamini 
yuksaltirish, ularni milliy va umuminsoniy qadriyatlar ruhida tarbiyalash, milliy o‘zligimiz, azaliy 
qadriyatlarimizga yot va begona xurujlar, yoshlarimizning ongi va qalbini egallashga qaratilgan har 
qanday g‘arazli intilishlarga qarshi doimo hushyor va ogoh bo‘lish hammamizning burchimizdir. 

Foydalanilgan adabiyotlar: 

 1. Кутубхоначига ёрдам : дайжест / Алишер Навоий номидаги Ўзбекистон Миллий 
кутубхонаси ; тузувчи М. Камилова ; муҳаррир Д. Мансуров; масъул муҳаррир У. 
Тешабаева – Тошкент : Алишер Навоий номидаги Ўзбекистон Миллий кутубхонанаси 
нашриёти, 2019. – 64 б. 

 2. И. Каримов  Юксак маънавият енгилмас куч. Тошкент: Маънавият нашриёти, 2008.-173b 
 3. Mannonov YU.O., Mavlyanov K.G,-Kutubxonachilik ishi tarixi- Kasb – hunar kollejlari uchun 

o‘quv qo‘llanma-T.: ”Tafakkur bo‘stoni”-2017 y.-147 b.    
4. www.google.uz 

      Ушбу мақола орқали мен, қирқ йиллик иш тажрибасига эга бўлган меъмор, Бухоро 
вилояти Жондор туманининг бош меъмори бўлиб ўн олти йилдан ортиқ даврда ишлаган 
одам, вилоятимиздаги қишлоқ аҳолисининг томарқаларини суғориш тизимларининг бузилиб 
кетишидан хавотир олган ҳолда ушбу долзарб масалани ижобий ҳал қилиш чоралари 
сифатида ўз фикрларимни билдирмоқчиман, чунки вилоятимиз қишлоқ аҳолиси, асосан, 
қишлоқ хўжалик ишлари, яъни оиласини боқиш учун томарқа ишлари билан шуғулланади, 
қишлоқ хўжалигининг асосини эса суғориш ишлари, яъни қишлоқнинг ирригация ёки 
ариқлар тизими ташкил қилади.  

Муаммо нимада? Муаммо шундаки, илгари мавжуд бўлган суғориш ариқлари, мавжуд 
ерларнинг сатҳларини ҳисобга олган ҳолда ер участкалари контурлари бўйлаб нотекис 
бўлган, қийшиқ ва турли кенгликларда бўлган, бироқ улар яхши “ишлаган”, яъни аҳолининг 
барча суғориладиган майдонларни ва томарқаларни суғориш имконини берар эди.  

Мавжуд қишлоқ аҳоли пунктларини қайта қуриш лойиҳасини (бош режа) тузишда ёки 
янги қишлоқ аҳоли пункти қурилишини лойиҳалашда суғориш тизими масаласи ҳар доим 
ҳам тўғри ҳал этилмайди, булар ариқларнинг мавжуд йўналишини таъминламайдиган ёки 
қисман таъминлайдиган кўчаларнинг тўртбурчаклар панжараси, кўчаларнинг кескин 
бурилишлари (перпендикуляр) - суғориш тизимининг нотўғри ташкил этилиши сабаби 
суғориш ариқларини мавжуд табиий рельеф, яъни умуман қишлоқ ерларининг нишаблиги 
(кўпинча шимолдан жануб томонга) бўйича эмас, балки янгидан ташкил этилган кўча-
йўлларнинг ён томонидан ўтказилишига бўлган ҳаракатлар, ундан ташқари янги лойиҳага 
асосан ташкил этилган суғориш ариқларидаги сувнинг уфқи-сатҳи кўчалар ёки қишлоқ 
йўлларининг уфқ-сатҳига (вертикальная отметка) мос келмайди. Буларнинг барчаси 
қишлоқда суғориш ишларини етарли даражада ташкил этилмаслигига олиб келади [3]. 

Аввалги даврларда ҳар бир қишлоқда, аҳоли сонига қараб, ариқ сувини йиғиш 
жойлари-ҳовузлар мавжуд бўлган бўлиб, у ерда ариқ суви тақчил бўлган даврда фойдаланиш 
учун маълум ҳажмда ариқ суви тўпланган, қўшимча равишда бу сувдан чорва моллари 
суғорилар эди, бундан ташқари, бу ҳовуз қирғоғига экилган дарахтлар сувни қуёш 
нурларидан сақлаб, соя-салқинликни ташкил этган ҳамда бу сувнинг парланиб-буғланиб 
кетишига қаршилик кўрсатар ва ҳовузнинг суви қишлоқда қулай микроиқлимни яратар эди. 
Болалар бу сунъий сув ҳавзасида сузишарди ва ўйнашар эди ва буларнинг барчаси бизнинг 
шарқий турмуш тарзимизнинг элементлари ҳисобланади [1]. 

Демак, мазкур масалаларни ижобий ечиш учун қишлоқ ҳудудидан ўтувчи ўқ ариқ кўча 
ва йўлнинг баланд-пастлигидан (сатҳидан) қатъи назар, ўз йўналишида давом эттирилган 
ҳолда, қишлоқнинг ён кўчаларига алоҳида-алоҳида тармоқ-ариқ боши олиниши ва у жойда 
сув тўсгич-дамба ўрнатилиши лозим деб ҳисоблайман. Бу эса ўз навбатида, шу ариқ бошидан 
сув олувчи аҳоли-хўжалик сони, сув ичадиган ер-томарқа майдонини аниқлаган ҳолда шу 
ҳудудга қанча ариқ суви берилиши назорат қилиш мумкин бўлади.  

Бизнинг қишлоқларимизда мавжуд бўлган сув йиғиш ҳавзаларини тиклаш ва қайта 
қуриш ҳамда сув ҳавзаси бўлмаган қишлоқларда янгидан сув йиғиш ҳавзаларини ташкил 
этиш керак деб ҳисоблайман. Мен, янгидан лойиҳалаётган ва қайта қуриладиган замонавий 
аҳоли пунктларида ҳаёт маданиятимизнинг ушбу жиҳатларини ҳисобга олиш керак, деб 
ҳисоблайман.  

Сўнгги пайтларда, айниқса, жамиятимиз бозор иқтисодиётига ўтгандан сўнг, қишлоқ 
жойларида ҳаёт анчагина ўзгарди. Буни қишлоқ аҳолиси муаййан бир ҳудудга мос келадиган 
маълум бир бизнес билан шуғуллана бошлаганлигидан кўриш мумкин. Масалан, қурилиш 
материаллари, айниқса, ғишт, оҳак ишлаб чиқариш, дурадгорлик ва мебел устахоналари, сут, 
сабзавот ва меваларни қайта ишлаш устахоналари, балиқчилик корхоналари ва бошқаларни 
ташкил этишга киришилди [2]. 

Амалда бундай корхоналарга, биринчи ўринда, жойлашган ўрнидан қатъи назар, бўш ва 
самарасиз ётган бино-иншоотлар жойи ажратиб берилади, ушбу жой бир аҳоли пунктига 
нисбатан қулай жойлашган бўлса, бошқасига нисбатан жуда ноқулай ва нотўғри жойлашиб 
қолмоқда [4]. 

 Хўш, бундай объектларни қаерда ва қандай жойлаштириш керак?  
Албатта, санитария меъёрларига риоя қилган ҳолда, ишчи ходимларнинг ишга қатнаши 

учун қулай бўлиши мақсадида, қишлоққа иложи борича яқин ҳудудда ва қишлоқ аҳоли 
пунктининг жанубий ёки жанубий-шарқий томонида жойлаштирилиши лозим, бунга Бухоро 
вилояти ҳудудида шамолларнинг асосий йўналиши шимоли-ғарбий йўналишдан  эсиши 
сабаб ҳисобланади. Яъни қишлоқнинг ишлаб чиқариш зонасидаги зарарли газ ва ҳидлар 
аҳолига зарар келтирмаслиги лозимлиги ҳисобга олиниши шарт. Бундан ташқари, мазкур 
ишлаб чиқариш зоналари, аҳоли пунктининг кенгайиши йўналишига таъсир этмаслиги 
лозим. Бу масала, маҳалланинг ёки ҳудудларнинг мукаммал режалаштириш схемаларини 
тузиш даврида, кўзда тутилиши керак, акс ҳолда бу камчиликлар келажакда, сунъий 
экологик муаммо келтириб чиқишига сабаб бўлади [5].     

Ҳудудларни архитектуравий режалаштиришни ташкиллаштириш (АПОТ) лойиҳалари 
асосида амалга ошириш талаб эилади, аммо маблағ етишласлиги сабабли бу масала замондан 
орқада қолиб келмоқда. Мазкур масаланинг ҳал этилишини таҳлил этилиши натижасида 
давлатимиз президентининг ПҚ-3356-сон, 2017 йил 25 октябрь «Эркин иқтисодий зоналар ва 
кичик саноат зоналари фаолияти самарадорлигини ошириш борасидаги қўшимча чора-
тадбирлар тўғрисида»ги Қарори имзоланди ва унда қуйидаги масалалар ёритилди:    

Қайд этиб ўтилсинки, кейинги йилларда мамлакатимизда эркин иқтисодий ва кичик 
саноат зоналарини вужудга келтириш, жумладан, уларнинг фаолиятини тартибга солувчи 
мустаҳкам норматив-ҳуқуқий базани шакллантириш, эркин иқтисодий ва саноат зоналарини 
ривожлантиришга хорижий ҳамда маҳаллий инвестицияларни жалб этиш имконини 
берадиган солиқ, божхона имтиёзлари ва енгилликларининг кенг тизимини яратиш борасида 
аниқ мақсадга йўналтирилган кенг кўламли ишлар амалга оширилди. 

Шу билан бирга эркин иқтисодий зоналар фаолиятини ташкил этишда жиддий 
камчилик ва нуқсонлар мавжудки, улар шундай зоналарни ривожлантиришга ва самарали 
фаолият юритишига тўсқинлик қилмоқда. Ўзбекистон Республикаси Президентининг 2017 
йил 7 августдаги ПҚ-3175-сонли Қарори билан ташкил қилинган Махсус идоралараро 
комиссия томонидан жойларга чиқиб ўрганилганда қуйидагилар аниқланди: [4] 

Янгидан ташкил этилаётган эркин иқтисодий ва кичик саноат зоналари ҳудудларида 
жойлаштириладиган лойиҳаларнинг энг яхшисини танлашнинг аниқ мезон-критерийлари 
шакллантирилмаганлиги, янги инвестиция лойиҳаларини ўрганиб чиқишда янгидан ташкил 
этилиши мўлжаланган иш ўринлари сони, маблағи мавжуд бўлган хорижий инвесторларнинг 
мавжуд эканлиги, ишлаб чиқарилиши мўлжалланаётган маҳсулотнинг ички ва ташқи 
бозорларда талаб ва эҳтиёж даражаси, маҳсулотнинг экспорт ҳажми ва уни ишлаб 
чиқарилишини маҳаллийлаштириш даражаси ҳисобга олинмаганлиги таъкидланган бўлиб, 
эркин иқтисодий зоналар ҳудудида жойлаштириш таклиф этилаётган инвестиция 
лойиҳаларини тарафлар ўртасида келишиб олиш ва тасдиқлаш механизми амалда ҳаддан 
ташқари мураккаб бюрократик тўсиқларга учраганлиги, булар эса шу каби лойиҳалар бўйича 
аниқ ва тўғри қарорлар қабул қилиш муддатларининг чўзилиши сабаб деб билдирилган. 

http://lex.uz/ru/docs/3300290

Булардан ташқари, эркин иқтисодий ва кичик саноат зоналари учун зарур 
муҳандислик-коммуникация тармоқларини ривожлантириш ва ишлаб чиқариш 
инфратузилмасини ўз вақтида барпо этиш масалаларига етарлича эътибор берилмаганлиги, 
таклиф этилаётган инвестиция лойиҳаларининг ишончли молиявий ресурслари, шу қаторда, 
хорижий ва маҳаллий кредит манбалари, бевосита хорижий сармоялар ҳисобига ишончли 
таъминланиши ишончли тарзда шакллантирилмаганлиги, эркин иқтисодий ва кичик саноат 
зоналарига бириктирилган тижорат банклари ушбу муаммоларни ҳал этишда иштироклари 
суст эканлиги, эркин иқтисодий зоналарнинг иштирокчилари республика товар-хом ашё 
биржаси орқали сотиладиган хом ашё ресурсларини зарур ҳажмда сотиб олиш жараёнида 
кўпгина қийинчиликларга дуч келаётганлиги танқид этилган.   

Қорақалпоғистон Республикаси Вазирлар Кенгаши вилоятлар ва Тошкент шаҳар 
ҳокимликларининг раҳбарлиги остида эркин иқтисодий ва кичик саноат зоналари 
фаолиятини мувофиқлаштириш бўйича ташкил қилинган ҳудудий комиссиялар томонидан  
ўз ҳудудида юзага келувчи масалаларни тезкорлик билан ҳал этиш борасидаги ишларни ўз 
йўлига ташлаб қўйилганлиги танқид этилганлиги кўрсатиб ўтилган. 

Юқорида кўрсатиб ўтилган масалаларнинг ҳаммаси, эркин иқтисодий ва кичик саноат 
зоналарида жойлаштириладиган инвестиция лойиҳаларини танлаб олиш, уларга қурилиш 
ишларини олиб бириш учун ер майдонларини ажратиб бериш тартиби, хом ашё ва 
материаллардан фойдаланишни таъминлаш, тадбиркорлик субъектларига кредит ресурслари 
ажратишнинг принципиал янги тизими яратилишини тақозо этмоқда.  

Хулоса шуки, юқоридаги талаблар инобатга олинган ҳолда ташкил этилган қишлоқ 
аҳоли пунктларининг ишлаб чиқариш ва саноат зонаси, бизнинг вилоятимиз аҳоли 
пунктлари учун мақбул вариантдир. Фикримча, тадбиркорларга ва аҳолига қулай шарт-
шароит яратиб берилса, халқимиз ўз кучи ва ўз маблағи ҳисобига кичикроқ бўлса ҳам иш 
жойи ярата олади ва ўз оила аъзоларини ҳамда бошқа фуқароларни иш билан таъминлаган 
ҳолда, муайян турдаги маҳсулотларни ишлаб чиқаришни ташкил эта оладиган бўлса, бу ўз 
навбатида, бозорни маҳсулот билан таъминлайди ва халқни фаровон яшашига ижобий 
таъсир кўрсатади, деб ҳисоблайман. 

